
GOUVÈNÈ CUOMO ALÈTE VOTAN SOU DAT LIMIT 16 OUT POU ANREJISTREMAN POU VOTE NAN 

ELEKSYON PRIMÈ MWA SEPTANM 

 

Plis pase 200.000 Moun Te Anrejistre oubyen te Aktyalize Ansyen Anrejistreman yo elekwtonikman 

depi lè Gouvènè a te Lanse Nouvo Inisyativ sa Lane Pase 

 

Gouvènè Andrew M. Cuomo, jounen jodi a ki se 48
yèm

 anivèsè jou Prezidan Lyndon Johnson te vote lwa 

sou Dwa Vòt 1965 lan (Voting Rights Act of 1965), te raple Nouyòkè dat limit anrejistreman pou vote nan 

eleksyon primè nan mwa septanm kap vini an se 16 out. Gouvènè a te pibliye tou nouvo enfòmasyon ki 

montre genyen plis pase 200.000 Nouyòkè ki te itilize nouvo sistèm MyDMV sou entènèt la, yon sistèm 

otomatize pou anrejistre, oubyen aktyalize, anrejistreman votan depi lansman li lane pase.  

“Grasa lansman sistèm anrejistreman votan elektwonik sou entènèt nou an, New York te elimine obstak 

ki te anpeche sèten rezidan patisipe nan pwosesis demokratik la," te deklare Gouvènè Cuomo. “Pandan 

n ap pwoche yon lòt sezon eleksyon, mwen ankouraje Nouyòkè asire yo anrejistre pou vote pou yo ka 

ale jete yon bilten nan mwa septanm lan.”  

Nouvo inisyativ anrejistreman sou entènèt la te anonse nan mwa out lane pase epi se te premye fwa 

Nouyòkè t ap kapab aplike pou anrejistre sou entènèt pou yo ka vote. Depi lè pwogram lan te kòmanse, 

73.210 endividi te anrejistre sou entènèt -- 25.344 ladan yo te votan pou premye fwa. Yon lòt 164.091 

moun te anrejistre, oubyen te aktyalize enfòmasyon sou yo, ak itlizasyon mwayen elektwonik nan biwo 

DMV yo. Pami yo, 59.710 te anrejistre pou premye fwa.  

Objektif inisyativ la se te ogmante kantite anrejistreman votan epi pèmèt Nouyòkè aplike pou premye 

fwa pou yo vote oubyen aktyalize adrès oubyen enskripsyon pati yo sou yon sit entènèt sekirize.  

“Mwen kontan gen tout moun sa yo ki pran tan pou yo vizite sitwèb DMV a epi anrejistre pou yo vote 

nan nouvo sèvis sa,” te deklare Komisyonè Department of Motor Vehicles la, Barbara J. Fiala. “Lè 

Gouvènè Cuomo te mande DMV devlope posiblite sa pou pi byen sèvi Nouyòkè, nou te antisipe yon gwo 

repons, epi se sa nou te wè nan kantite moun ki anrejistre jounen jodi a pou vote swa sou entènèt swa 

ak itilizasyon mwayen elektwonik ki nan biwo nou yo.”  

Pou aplike pou anrejistreman sou entènèt sou  http://dmv.ny.gov/, yon moun dwe genyen yon lisans Eta 

New York obyen yon kat idantite valid epi ouvri yon kont MyDMV. MyDMV egzije itilizatè yo kreye yon 

kont sou entènèt sekirize ki valide atravè verifikasyon enfòmasyon pèsonèl, tankou dat nesans, nimewo 

sekirite sosyal, adrès, ak nimewo lisans.  

Ou ka jwenn plis enfòmasyon sou efò Gouvènè a ap fè pou ogmante aksè nan pwosesis anrejistreman 

votan yo sou: http://www.governor.ny.gov/press/08162012-voter-registration-reform. Ou ka jwenn 

enfòmasyon adisyonèl spesifik sou anrejistreman sou entènèt sou: 

http://www.governor.ny.gov/press/08272012online-voter-registration.  

